
КъБР-м и Iэтащхьэ КIуэкIуэ Казбек 
 дыгъэгъазэм и 1-м иригъэкIуэкIащ «муни-
ципальнэ сыхьэт» зэIущIэр. Хабзэ  хъуауэ, 
муниципальнэ зэгухьэныгъэхэм я уна-
фэщIхэм республикэм и Iэтащхьэм тхьэ-
махуэ къэс ядригъэкIуэкI зэхыхьэм хэтащ 
КъБР-м и Правительствэм и Уна фэщI Му-
суков Алий, КъБР-м и Iэтащхьэм и Адми-
нистрацэм и УнафэщI Къуэдзо къуэ Му-
хьэмэд, Правительствэм и Уна фэщIым и 
япэ къуэдзэ Къуныжь МуIэед, Правите-
льствэм и УнафэщIым и къуэдзэ Хъубий 
Марат.

ЗЫТЕПСЭЛЪЫХЬЫНУ Iуэхухэм хагъэхьат 
лъэпкъ проектхэр гъэзэщIа зэрыхъур, ап-
хуэ дэуи илъэсыщIэм ехьэлIа гуфIэгъуэ зэ-
хы хьэхэр къызэрызэрагъэпэщыну щIы кIэр.

Япэ Iуэхур щызэпкърахым КIуэкIуэ Каз-
бек жиIащ «яубзыхуа лэжьыгъэхэр и кIэм 
нэсу зэфIагъэкIын, мылъкур зыхухаха                      
Iуэ хухэм къыхуагъэсэбэпын папщIэ мазэ 
фIэкIа къазэрыхуэмынэжар, Iуэхухэр нэхъ 
псынщIэу зэфIагъэкIын зэрыхуейр», дыгъэ-
гъазэм и 20 пщIондэ. Мусуков Алий зэры-
жиIамкIэ, къагъэсэбэпакIэщ лъэпкъ 
 проект х эм хухаха мылъкум и процент                      
80-р. Ап хуэдэуи щхьэхуэу къытеувыIахэщ 
му ници паль нэ щIыналъэхэм  щекIуэкI ухуэ-
ныгъэхэм.

Махуэшхуэ къэблагъэхэм я гугъу щищIым 
КIуэкIуэ Казбек жиIащ: «Дыгъуасэ а Iуэхухэм 
Коронавирусым пэщIэтынымкIэ оперативнэ 
штабым и зэхуэсми дыщытепсэлъыхьащ. 

КъБР-м и Iэтащхьэ КIуэкIуэ Казбек видеоконференц 
мардэм тету щэкIуэгъуэм и 30-м иригъэкIуэкIащ Коро-
навирус узыфэ зэрыцIалэм Къэбэрдей-Балъкъэрым 
зыщемыгъэубгъуным хуэунэтIа лэжьыгъэ хэр къы зэ ры-
зэрагъэпэщым, а узыфэм зэры пэ щIэ тым теухуа Iуэху-
хэр зэкIэлъызыгъакIуэ оперативнэ штабым и зэIущIэр.

«РОСПОТРЕБНАДЗОР»-м и Управленэу КъБР-м щы Iэм 
и унафэщI Пагуэ Жыраслъэн абы щыжиIащ  ко  ронавирус 
узыфэ зэрыцIалэр къызэрежьэрэ ар псори зэхэту респуб-
ликэм щыщ цIыху 38819-м къапкъры хьауэ щэкIуэгъуэм и 
29-м ирихьэлIэу зэратхар. Республикэм и лабораторэхэм 
къэпщытэныгъэ 893.168-рэ щрагъэкIуэкIащ.

- Эпидемиологие щытыкIэр мы зэманым ткIийщ, ауэ 
узы фэр зэуалIэхэм я бжыгъэр хуэм-хуэмурэ нэхъ мащIэ 
мэхъу, - жиIащ Къэрал санитар дохутыр нэхъыщхьэм. Ко-
ронавирус узыфэр зэуэлIахэм я бжыгъэр проценти 9,2-кIэ 
нэхъ мащIэ хъуащ, блэкIа тхьэмахуэ зэхуакум елъытауэ.

Пагуэ Жыраслъэн жиIащ сымаджэхэм дэсын зэры хуей 
мардэхэр къызэрызэпаудам къыхэкIыу протоколи 129-рэ 
зэрыхуатхар, псори зэхэту сом мин 967,5-кIэ етхьэкъуну.

КъБР-м узыншагъэр хъумэнымкIэ и министр Къалэбатэ 
Рустам жиIащ сымаджэщхэм щIэлъу зэIэзэн хуейхэмрэ 
кислородкIэ ягъэбауэхэмрэ я бжыгъэр иужьрей тхьэмахуэ 
зэхуакуитIым нэхъ мащIэ хъууэ зэрыхуежьар. Госпиталхэм 
гъуэлъыпIэ 1493-рэ щIэтщ, дыгъэгъазэм и 1-м щегъэжьауэ 
ахэр ягъэмащIэу щIадзэнущ. Тэрч, Шэ джэм щIыналъэ сы-
маджэщ нэхъыщхьэхэм COVID-19-р зэузхэр щIагъэ-
гъуэлъхьэжыркъым. Унэхэр сыт и лъэныкъуэкIи ягъэкъэб-
зэжа нэужь цIыхухэм медицинэ Iуэхутхьэбзэ зэрыхуащIэу 
щыта мардэм тету лэжьэн щIа дзэжынущ.

Госпиталхэм цIыху 1.144-рэ щIэлъщ, абыхэм ящыщу 
 149-р реанимацэ къудамэхэм. Амбулаторнэу ягъэхъуж 
цIыху 4.083-рэ, абыхэм сабий 1.286-рэ яхэту. Коронавирус 
узы  фэр зыпкърытхэм йоIэзэ дохутыр 392-рэ, курыт меди-
цинэ лэжьакIуэу 729-рэ, нэхъыщIэу 426-рэ.

Министрым апхуэдэуи къигъэлъэгъуащ а махуэм 
 ири хьэлIэу цIыху мин 234-м вакцинэм и япэ хэIугъуэр зэ-
рызыхрагъэлъхьар, мини 164-м тIури зэрыхаIуар. Вакци-
нэр зыхалъхьэн хуейуэ яубзыхуа бжыгъэм и процент 44,3-м 
ар ирахьэлIащ.

ИлъэсыщIэ махуэшхуэхэм я гугъу щищIым респуб ликэм 
и Iэтащхьэм къыхигъэщащ дунейми къэралми санитар-
эпидемиологие щытыкIэр зэрыщымыщIа гъуэм къыхэкIыу, 
хабзэ хъуауэ ирагъэкIуэкIыу щыта гъэщIэр къызэрихьэм 
теухуа гуфIэгъуэ дауэдапщэхэр, кон цертхэмрэ зэпеуэ-
хэмрэ мы гъэм къызэрызэрамыгъэ пэщынур, ауэ жьы къа-
бзэм хэту цIыхухэм къа кIухьыныр зыми зэрыпамыубыдыр. 
КIуэкIуэ Казбек зыхуэфащэ хэм пщэрылъ ящищIащ уэ-
рамхэр, утыкухэр, жылагъуэ зэхуэсыпIэхэр республикэм и 
 къалэхэм, къуажэхэм щагъэщIэрэщIэну. Сабий садхэмрэ 
еджапIэхэмрэ махуэшхуэ зэхыхьэхэр езы сабийхэр зыщIэс 
гупхэм, классхэм щрагъэкIуэкIыну аращ, профилактикэ 
мардэхэм тету, - щыжаIащ Оперативнэ штабым и зэIу-
щIэм.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
яIущIащ еджакIуэхэм папщIэ къы зэ-
рагъэпэща «Зыгъэпсэхугъуэ ин» 
Уры сейпсо зэпеуэм республикэм 
щы щу щытекIуахэмрэ абы и кIэух 
Iыхьэм нэсахэмрэ. «Зыгъэпсэхугъуэ 
иныр» уващ Урысейм и еджакIуэ- 
хэм я зэпеуэ нэхъ ин дыдэу, ар диIы-
гъащ Урысейм и Президент Путин 
Владимири. «Зыгъэпсэхугъуэ иныр» 
- «Урысейр псоми зэхуэдэ Iэмалхэр 
щаIэ къэралщ» президент платфор-
мэм щыщ проектщ.

КIУЭКIУЭ Казбек ехъуэхъуащ зэхьэ-
зэ хуэшхуэм щытекIуахэмрэ къыхэ-
жаныкIахэмрэ икIи адэ-анэхэм, егъэ-
джакIуэхэм, гъэсакIуэхэм фIыщIэ 
 яхуищIащ «я нэIэ щIэтхэр зэпеуэм 
 икъукIэ фIыуэ зэрыхуагъэхьэзырам, 
но бэрей я текIуэныгъэхэм лъабжьэ бы-
дэ зэрыхуагъэтIылъам папщIэ». «Фи 
текIуэныгъэр Къэбэрдей-Балъкъэ-
рым ис школакIуэ псоми я текIуэ-
ныгъэщ. Шэч къытесхьэркъым фи 
ныб жьэгъу псори фи ехъулIэныгъэхэм 
кIэ лъыплъурэ къызэрыфщыгуфIы-
кIым икIи фи щапхъэм ирикIуэным зэ-
рыхущIэкъум», - жиIащ КIуэкIуэ Каз-
бек, Урысейпсо зэпеуэм бжьыпэр щы-
зыубыдахэм защыхуигъазэм. «Зыгъэп-
сэхугъуэ иным» зэи къэмыхъуа 
Iэ  малхэр щIэблэм ярет я зэфIэкIыр 
лъэ ныкъуэ куэдкIэ къагъэлъэгъуэну, я 
щIэныгъэр здынэсыр, гупым хэту лэ-
жьэнымкIэ ялъэкIыр наIуэ къащIы-
нымкIэ. Фэ а къалэнхэм хъарзынэу 
фа  пэлъэщащ», - дыщIигъуащ КъБР-м 
и Iэтащхьэ КIуэкIуэ Казбек.

Къэбэрдей-Балъкъэрым къыбгъэ-
дэкIыу зэпеуэм хэтащ ныбжьыщIэ      
мин пщыкIутхум щIигъу, абыхэм ящы-
щу зэхьэзэхуэм и кIэух Iыхьэу Артек 
щекIуэкIам еджакIуэ пщыкIутху нэ-
сащ. Республикэм щыщу еджакIуитху 
абы щытекIуащ. Ахэр Налшык къалэ 
округым щыIэ гимназие №14-м и 5-нэ 
классым щIэс Азаматов Алан, курыт 
школ №6-м и 11-нэ классым щIэс Бе-
человэ Айданэ, курыт школ №5-м и 11 
нэ классым щIэс Гуэнокъуэ Амир, «Ды-
гъафIэ къалэ» сабий академием и 11-
нэ классым щIэс Жабоев Ахъмэт сы-
мэщ.

КIэух зэпеуэм нэсахэщ: Кумыщ Са-
фие - Налшык къалэм дэт школ №9-м, 
Щомахуэ Даянэ - Зеикъуэ дэт школ 
№3-м, Шунгаровэ Данэ - Налшык дэт 
гимназие №14-м, Абулькин Тамирлан - 

«Урысей зэкъуэт» Урысейпсо политикэ партым 
къыхилъхьауэ къэрал псом щокIуэкI абы и лIыкIуэхэр 
цIыхухэм яIущIэным теухуа махуипщI лэжьыгъэр. 
Абы хыхьэу,  КъБР-м и Iэтащхьэ КIуэкIуэ Казбек ды-
гъэ гъазэм и 1-м яхуэзащ республикэм щыпсэухэу 
щы тыкIэ гугъу къихутахэм.

ЩIЭГЪЭКЪУЭН хуэныкъуэу республикэм и уна фэ-
щIым зыхуагъэзащ сабий куэд зиIэ, хуэмыщIауэ псэу 
унагъуэхэм, медицинэ дэIэпыкъуныгъэ хуэныкъуэ щIэб-
лэ щапIхэм щыщхэм, апхуэдэуи я псэупIэр ирагъэ фIэ-
кIуэным щIэлъэIуахэри яхэтщ.

Зыкъызэрыхуагъэза дэтхэнэ лъэIури зэрызэфIагъэ-
кIым республикэм и унафэщIыр езыр кIэлъыплъынущ.

КъБР-м и Iэтащхьэмрэ
Правительствэмрэ я пресс-IуэхущIапIэ.

«Урысей зэкъуэт» политикэ партыр къы зэ-
рыунэхурэ илъэс 20 зэрырикъум траухуауэ, Къэбэр-
дей-Балъкъэрым и Жылагъуэ егъэблэгъапIэм щы-
хэплъэнущ республикэм щыпсэухэм я упщIэхэм. Ды-
гъэгъазэм и 1-м щегъэжьауэ и 10 хъухукIэ цIы ху хэр 
ирагъэблэгъэнущ политикэ партхэм я щIыналъэ 
унафэщIхэм, УФ-м и Федеральнэ Зэхуэсым Федера-
цэмкIэ и Советым хэтхэм, Къэрал Думэм и депутат-
хэм, КъБР-м и Парламентым, щIыпIэ самоуправле-
нэхэмкIэ Советхэм я депутатхэм.

ДЫГЪЭГЪАЗЭМ и 1-м КъБР-м и Парламентым и 
 Уна фэщI Егоровэ Татьянэ видеозэпыщIэныгъэкIэ 
епсэлъащ зи щхьэ IуэхукIэ абы зыкъыхуэзыгъэзэну 
 хуейхэм. Абыхэм къаIэта Iуэхухэр теухуат цIыхухэр зэ-         
фэн псыкIэ къызэгъэпэщыным, гъуэгухэм асфальт 
 телъхьэным, къат куэду зэтет унэхэм я пщIантIэхэр зы-
хуей хуэгъэзэнымрэ жьы хъуа унащхьэхэр зэ хъуэ-
кIынымрэ, сабий садхэм я бын ягъэкIуэным пыщIа               
гугъуехьхэм, пенсэм. 

- Зыкъызэрытхуагъэза дэтхэнэ Iуэхуми унафэ щхьэ-
хуэ тетщIыхьынущ. ТхузэфIэкI къэдгъэнэнукъым Iуэху 
зэIумыбзхэр гъэзэкIуэжыным теухуауэ, - жиIащ Его-
ровэ Татьянэ. 

ВидеозэпыщIэныгъэм къыщаIэта упщIэхэр Пар-
ламентым и УнафэщIым и нэIэ щIигъэтынущ. 

«Урысей зэкъуэт» политикэ партым и УнафэщI 
 Медведев Дмитрий и жылагъуэ егъэблэгъапIэр щы-
лажьэ махуэхэр КъБР-м и Парламентым и сайтым итщ.

 
КъБР-м и Парламентым и пресс-IуэхущIапIэ.

Зи чэзу Iуэхухэм щытопсэлъыхь

КъБР-м и Парламентым щекIуэкIащ проект зыбжанэм 
щы хэплъа, ахэр къыщащта зэIущIэ. 

Къэбэрдей-Балъкъэрым и ХэхакIуэ комисэм хагъэхьащ 
Азаматов Къайсын, Атмурзаевэ Иринэ, Беспаловэ Ната-
лье, Жубоевэ ФатIимэ, Къудей Владимир, Тап Руслан, 
Урысбий Лейлэ сымэ. 

ЗэIущIэм япэ еджэгъуэу къыщащтащ «2022 гъэм,   2023 - 
2024 илъэсхэм Къэбэрдей-Балъкъэр Республикэм и бюд-
жетыр». Проектым и IуэхукIэ къэпсэлъащ КъБР-м финан-
схэмкIэ и министр Лисун Еленэ. 2022 гъэм респуб ли кэм и 
хэхъуэр сом мелард 46. 127,3-рэ, къигъэсэбэпынур - сом 
мелард 47. 151,5 - рэ хъуну тращIыхьащ. Министрым къы-
хигъэщащ мылъкур нэхъыщхьэу егъэджэныгъэм, меди-
цинэм, щэнхабзэм, мэкъумэшым, спортым, социальнэ 
Iуэхухэм хуэунэтIауэ зэрыщытынур. Резерв мылъкуу бюд-
жетым къыхалъытащ IэнатIэ щхьэхуэхэм пэрытхэм я ула-
хуэм хэгъэхъуэным тещIыхьа сом мелуан 342,8-рэ. Респуб-
ликэм зымыгъэзэжу къыхэхъуэ мылъкур дызыхуэкIуэ илъэ-
сым сом мелард 32,8-рэ хъуну хуагъэфащэ. 2023 гъэм - 
сом мелард 33,9-рэ, 2024 гъэм - сом мелард 35,1-рэ.

- Республикэм къыIэрыхьэну налог, мыналог мылъкур 
къы щыдбжым къэтлъытащ налогхэмIэ хабзэм игъуэта зэ-
хъуэкIыныгъэхэри, экономикэм и щытыкIэри, цIыхухэм 
къа хэхъуэ мылъкур зыхуэдэри. ЗэрытетщIыхьамкIэ, ар сом 
ме лард 13 хъун хуейщ, - жиIащ министрым. Абы къыхигъэ-
щащ республикэм и бюджетыр социальнэ къалэнхэм 
хуэунэтIауэ зэрызэхагъэувар. 2022 гъэм цIыхухэм я щы Iэ-
кIэ-псэукIэр егъэфIэкIуэным теухуа Iуэхугъуэхэм трагъэ-
кIуэ дэнущ сом мелард 35,7-рэ. 

Лисун Еленэ жиIащ бюджетыр УФ-м бюджетымкIэ и ко-
дек сым къигъэув мардэхэм тету зэрызэхэгъэувар. 

Депутатхэр щIэупщIащ коронавирус уз зэрыцIалэм ири-
пэ щIэтын папщIэ республикэм къыIэрыхьэ мылъкур зыхуэ-
ди   зым.

- Къэралым утыку дыкъринэркъым абы теухуауэ, - жиIащ 
министрым. - Федеральнэ мылъкум щыщу сом мелардрэ 
мелуан 300-рэ, республикэм ейуэ сом мелуан 600 хуэдгъэ-
белджылащ а Iуэхум.

- Къэдгъэлъэгъуа бжыгъэхэм зэхъуэкIыныгъэ ягъуэ ты жын-
кIэ хъунущ. ЕтIуанэ еджэгъуэм деж абы къыхэтлъытэнущ 
Iуэхугъуэ щхьэхуэхэмкIэ щIыналъэхэм защIэгъэкъуэ ным теу-
хуауэ федеральнэ бюджетым хагъэхьэнур. Социальнэ 
Iуэхухэм хуэунэтIауэ щытынущ Бюджетым и процент 75-р, - 
жиIащ КъБР-м и Парламентым бюджетымкIэ, налог хэм рэ 
финансхэмкIэ и комитетым и унафэщI АфэщIагъуэ Ми хаил. 

Мылъкур зытрагъэкIуэдэнухэм щытепсэлъыхьым, абы 
къыхигъэщащ ухуэныгъэ ныкъуэщIхэри.

АфэщIагъуэм жиIащ республикэм и цIыхухэм я улахуэр 
зэ рылъахъшэр, ауэ мызыгъуэгукIэ абы зэхъуэкIыныгъэ зэ  -
рыратын Iэмал зэрыщымыIэр. 

КъБР-м фIэкIыпIэ зимыIэ медицинэ страхованэмкIэ и 
щIыналъэ бюджету 2022 гъэм, 2023 - 2024 илъэсхэм 
 яте щIыхьар къащтащ. А проектыр къыхилъхьащ КъБР-м и 
Пра вительствэм. Абы теухуауэ къэпсэлъащ КъБР-м ФIэ-
кIы пIэ зимыIэ медицинэ страхованэм и щIыналъэ фондым 
и унафэщI Бгъэжьнокъуэ Зурият. 

(КIэухыр 2-нэ нап.).

КъэкIуэну  илъэсищым
я  бюджетыр

Эпидемиологие щытыкIэр къэлъытауэ, 
 Рес публикэ ИлъэсыщIэ псейм ехьэлIа зэ-
хуэсхэр, дауэдапщэхэр, концертхэр, цIыху 
куэд зыхэт нэгъуэщI зэхыхьэхэр ирагъэ кIуэ-
кIынукъым. Абы къыхэкIыу, цIыхухэм я гу-
къыдэжыр къэзыIэтын нэгъуэщI зыгуэрхэр 
къызэгъэпэщыпхъэщ, жылэхэр илъэсы-
щIэм хуэгъэщIэрэщIапхъэщ, балигъхэри  
сабийхэри зыхэтыфыну щэнхабзэ-нэгу-
зыужь Iуэхухэр щIыбым щрагъэкIуэкIын хуэ-
дэу утыкухэр хухэхыпхъэщ. Махуэшхуэр 
 сабийхэм, псом хуэмыдэу унагъуэ нэхъ хуэ-
мыщIахэм къыхэкIахэм яхуэгъэдэхэн 
 хуейщ». Iэтащхьэм гулъытэ хэха хуищIащ 
жы лэхэм хабзэр къыщызэгъэпэщыным 
хуэунэтIа Iуэхухэми мыхьэнэшхуэ зэраIэр.

«Муниципальнэ сыхьэтым» апхуэдэу щы-
тепсэлъыхьащ социальнэ мыхьэнэ зиIэ 
ухуэныгъэхэр, зэгъэпэщыжыныгъэхэр му-
ниципальнэ щIыналъэхэм дызыхуэкIуэ        
 2022 гъэм щегъэкIуэкIыным пыщIа Iуэхухэм 
- ахэр 80 хуэдиз мэхъу.

Республикэм и Iэтащхьэм зэIущIэм щIэс-
хэм ягу къигъэкIыжащ вакцинэр цIы ху хэм 
зыхрагъэлъхьэным теухуа лэжьыгъэм 
адэкIи пыщэн зэрыхуейр, коронавирус узы-
фэр зэуэлIахэмрэ сымаджэщхэм щIагъэ-
гъуалъхьэхэмрэ я бжыгъэр нэхъ мащIэ зэ-
рыхъуми емылъытауэ. Коронавирусым 
цIыхур щызыхъумэ мастэр щызыхрагъэIу 
хъунущ муниципальнэ зэгухьэныгъэхэм абы 
хуэщIауэ щыIэ пункт 83-м.

КъБР-м и Iэтащхьэмрэ
Правительствэмрэ я пресс-IуэхущIапIэ.

МАХУИТI-ЩЫ ипэкIэ Iэ-
тащ  хьэм коронавирусым 
зэрыз ы щахъумэ ревакцина-
цэр зэ рыригъэщIам щы-
гъуазэ журналистхэр щIэуп-
щIащ вак цинэ нэужьым                   
и узын шагъэр зыхуэдэм. 
КIуэкIуэм жиIащ мастэр зы-
кIи къы зэрытемыхьэлъар, 
плъыржьэр зэримыщIар. 

- Дохутырхэм «Спутник-
Лайт» зыхезгъалъхьэми 
 хъуну жаIами, си лэжьы-
гъэмкIэ цIыху куэдым са-
хуэзэн хуей зэрыхъум къы-
хэкIыу, «Спутник-V»-м нэхъ 
укъихъумэу къэслъытащ. 
Ревакцинацэр япэу зы хеб-
гъалъхьэ вакцинэми хуэдэу 
сэбэп зэрыхъум шэч къы -
тес хьэркъым. Сэ сыкъыщIа-
мыцIэлар вакци нэ зэрез-
гъэщIарауэ къы зо лъытэри, 
фэри, чэнджэщ фэст къу-
дей мыхъуу, быдэу фы-
къыхузоджэ зыхевгъэIуну. 

Вакцинэм и сэбэпына-
гъыр иджыри къэс цIыхухэм 
я фIэщ щIэмыхъум и щхьэу-
сыгъуэр зыхуэдэр щызэпкъ-
рихым республикэ унафэ-
щIым жиIащ къэрал статис-
тикэм къит бжыгъэхэр езым 
и унафэкIэ иджыри зэ щIа-
пщытыкIыжа нэужь, вакци-
нэ езыгъэщIахэм ящыщу 
процент 1-1,9-м фIэкIа коро-
навирусыр къазэремыуа-
лIэр, илIыкI зэрыщымыIэр 

Зыужьыныгъэм
и гъуэгукIэ

къызэрахутар. Абы къи щы-
нэмыщIауэ, цIыхухэр щIыте-
мыгушхуэм и щхьэусыгъуэр 
хъыбарегъащIэ IэнатIэхэм 
щызэIэпах псалъэмакъхэ-
рауэ зэрыщытыр, ар ди 
 къэ ралым щытыкIэр щы-
зэIагъэхьэн папщIэ къра-
щIылIэ «хъыбарегъащIэ 
 зауэу» къы зэрилъытэр жи-
Iащ, ап хуэдэуи мастэм щы-
шынэ цIыху, вакцинэм уз 
гуэр къигъэхъеинкIэ хъуну 
къызыфIэщIхэр зэрыщыIэр 
дыщIигъуащ. 

- Ди дохутырхэм я фIы-
гъэкIэ ажалми узми къе  - 
лыр куэдщ. Республикэм и 
медицинэр сыт и лъэны-
къуэкIи къызэгъэпэщащ мы 
узым зэрыпэщIэтыным теу-
хуауэ. Япэ махуэм щегъэ-
жьауэ а IэнатIэ мытыншым 
пэрыуващ ди дохутырхэр. 
Иджыри йокIуэкI а лэжьы-
гъэр, госпиталхэр мэлажьэ. 
Коронавирусым дызэ ры пэ-
щIэт мардэхэр дгъэуващ, 
цIыхухэр махуэ бжыгъэ 
 гуэркIэ мылажьэу зэры-
щыдгъэсари сэбэп хъуащ. 
Апхуэдэ шынагъуэ ин щыIэ-
къым республикэм, иджып-
сту госпиталхэм щIэлъ сы-
маджэхэм я бжыгъэхэри 
 нэхъ мащIэ хъуащ. А псори 
хъарзынэщ, ауэ абы къи-
кIыркъым вакцинэ зыхед-
мыгъалъхьэми хъуну. Аращ 

ди щхьэри, ди благъэ-Iыхь-
лыхэри къэзыхъумэнур, - 
жиIащ Iэтащхьэм. 

Пандемием дызригъэу-          
ва щытыкIэр лъэпкъ проект-
хэр гъэзэщIа хъуным зэран 
хуэхъуарэ-хуэмыхъуарэ жур-
налистхэр щыщIэупщIэм 
КIуэкIуэм жиIащ зэзэмызэ 
лэжьыгъэр къызэтрагъэувы-
Iами, пщэрылъ псори гъэ зэ-
щIа зэрыхъуар.. 

Экономикэ Iуэхум щы нэ-
сым, хъыбарегъащIэ Iэна-
тIэхэм я лэжьакIуэхэр щIэуп-
щIащ дызэрыт лъэхъэнэм 
республикэм и хэхъуэр зы-
хуэдэмрэ ар цIыхухэм я 
псэу  кIэр ефIэкIуа, щIына-
лъэм и гугъуехьхэр къы зэ-
нэкIа хъунымкIэ къызэры сэ-
бэ пымрэ. 

- Республикэм езым иIэ 
 хэхъуэр пандемием и лъэ-
хъэнэм нэхъ мащIэ хъуауэ   
гу лъыттакъым, уеблэмэ 
2019 гъэм елъытауэ 2020 
гъэм нэхъыбэ хъуащ. 2020 
гъэм дэ езым ди хэхъуэу сом 
мелард 12 диIамэ, мы гъэм 
ар сом мелард 13 хъуащ. 
Илъэсым кърикIуар къы-
щыт  пщытэжкIэ, нэгъабэ-
рейм елъытауэ мы гъэм про-
центи 10-кIэ хэхъуауэ жыпIэ 
хъунущ. 

Республикэм езым и хэ-
хъуэр нэхъыбэ зэрыхъум Iэ-
мал къыдет улахуэм хэдгъэ-
хъуэну, льготэ зиIэ сыма-
джэхэм хущхъуэхэр и чэзум 
еттыну, нэгъуэщI куэди тху-
зэфIокI. Иджыпсту КъБР-м 
и Парламентыр йолэжь 2022 
гъэм и бюджетыр зэхэгъэу-
вэным. ДяпэкIэ нэхъ тыншу 
къыдэхъулIэнущ ди социа-
льнэ пщэрылъхэр проценти 
100-кIэ дгъэзэщIэну. Ахъ-
шэш хуэ иIэнущ етIанэгъэ 
республикэ бюджетым, - 
жиIащ УнафэщIым.

(КIэухыр 2-нэ нап.).

Хабзэ зэрыхъуам тету, Къэбэрдей-Балъкъэр Рес-
публикэм и Iэтащхьэ КIуэкIуэ Казбек яхуэзащ феде-
ральнэ, хэгъэгу, щIыналъэ хъыбарегъащIэ IэнатIэхэм         
я лэжьакIуэхэм. Iэтащхьэм сыхьэтитIым нэблагъэкIэ 
жэуап яритащ телевиденэм, газетхэм, радиом, агент-
ствэхэм щылажьэ журналистхэм я упщIэхэм. Пресс-кон-
ференцыр къыщызэIуихым, КIуэкIуэ Казбек жиIащ 
 журналистхэм яхуэзэну, епсэлъэну зэригуапэр икIи 
къыхигъэщащ властымрэ жылагъуэмрэ зэпыщIа хъу-
нымкIэ абыхэм къалэн нэхъыщхьэр я пщэм къы-
зэрыдэхуэр, хъыбарыщIэхэр, Iуэху гуэрхэм я пэжы -        
пIэр цIыхухэм яIэрыгъэхьэнымкIэ сэбэп зэрыхъур, 
апхуэдэ дыдэуи цIыхубэм я псалъэр къулыкъущIапIэ-
хэм нахьэсу зэрыщытыр. 

КъБР-м и Iэтащхьэм 
Оперативнэ штабым и 

зэIущIэ иригъэкIуэкIащ

ЩытыкIэ  гугъу  къихутахэм зыхуагъазэ

Гуныкъуэгъуэ зиIэхэр
ирагъэблагъэ

КIуэкIуэ Казбек яIущIащ
«Зыгъэпсэхугъуэ ин»

зэпеуэм къыхэжаныкIахэм
Тырныауз дэт гимназие №5-м, Иуан 
Аскэр - Бахъсэн къалэм дэт школ 
 №6-м, Красильниковэ Ульянэ - Нал-
шык дэт лицей №2-м, Турбина Саидэ - 
Налшык дэт гимназие №I4-м, Хъубий 
Миланэ - Налшык дэт школ №9-м, Ша-
ваевэ Аринэ - Байсултанов А. и цIэр 
зэрихьэу Яныкъуей къуажэм дэт шко-
лым, ШэнтIыкъу Бэлэ - Чёрнэ Речкэ 
къуа жэм дэт школым щIэсхэр. 

Псори зэхэту зэпеуэм я зэфIэкI ще-
плъыжащ къэралым ис ныбжьыщIэ-
хэм ящыщу мелуаным щIигъу. 600-м 
те кIуэныгъэ къахьащ, абыхэм ящыщу 
класс нэхъыжьхэм щIэс 300-м сом ме-
луан зырыз иратащ, я щIэныгъэм адэ-
кIи хагъэхъуэным, еджапIэ нэхъыщхьэ 
щыщIэтIысхьэкIэ хухабжэну баллхэр 
къахьыным трагъэкIуэдэну.

КIуэкIуэ Казбекрэ ныбжьыщIэхэмрэ 
зэ хуэгуапэу зэпсэлъащ. Класс нэ-
хъыжьхэм щIэсхэм и гугъу ящIащ 
иджырей щIалэгъуалэр нэхъ зыгъэ-
пIей тей Iуэхухэм, езыхэм я проектхэми 
я ехъулIэныгъэхэми тепсэлъыхьащ. 
Къэ бэрдей-Балъкъэрым и Iэтащхьэм 
щепсэлъылIэм абыхэм къагъэлъэ-
гъуащ экономикэм, цIыхухэм я зэху-

щы тыкIэхэм, гъэсэныгъэм, эколо-
гием, узын шагъэр хъумэным, егъэ-
джэныгъэмрэ щэнхабзэмрэ ятеухуа я 
Iуэху еплъыкIэхэр. ЯфIэгъэщIэгъуэну 
теп- сэ лъыхьащ туризмэм, Налшык къ-
алэм и инфраструктурэм зегъэу жьы-
ным-мыб дежым ныбжьыщIэхэм жэр-
дэм щхьэпэхэри къыщыхалъхьащ.

КIуэкIуэ Казбек щIалэгъуалэм я 
упщIэ куэдым жэуап яритащ. Къапщ-
тэмэ, Iэтащхьэр и хьэщIэхэм ядэгуэ-
шащ Театрхэм я уардэунэм и ухуэны-
гъэр и кIэм нэгъэсыжыным зэрыщIа-
дзэнумкIэ, ар ЩIалэгъуалэ зэчиифIэ-
хэм я унэу зэрыщытынумкIэ. Абы 
ныб жьыщIэхэм проект зэмылIэужьы-
гъуэхэр щагъэзэщIэнымкIэ Iэмалхэр 
яIэнущ - творческэ студиехэр, гъэлъэ-
гъуапIэ пэшышхуэхэр хэтынущ. КIуэ-
кIуэ Казбек апхуэдэуи яжриIащ «Зы-
гъэпсэхугъуэ ин» Урысейпсо зэпеуэм и 
щIыналъэ Iыхьэр щрагъэкIуэкIыну            
Iуэ хущIапIэ Къэбэрдей-Балъкъэрым 
къы  зэрыщызэрагъэпэщынур.

КъБР-м и Iэтащхьэмрэ
Правительствэмрэ

я пресс-IуэхущIапIэ.



Нобэрэ
пщэдейрэ

Акъылрэ щIэныгъэрэ,
гуащIэрэ зэфIэкIрэ

ДифI  догъэлъапIэ ГукъэкIыжхэр Ди  лъэпкъэгъухэр

Сыщалъхуа хьэблэм сыщыды-
хьэжкIэ, зэгуэр бынунэр щыпэкIуу 
щытауэ иджы нэщI хъуа, си цIыкIущ-
хьэр щызгъэкIуа пщIантIэшхуэм и 
IэплIэм сыкъыщихутэжкIэ, псэр 
пкъым пкърысыкIрэ блэкIам хилъэ-
сэжу къысщыхъуу щытыкIэ гъэ-
щIэгъуэн сохуэ. Си нэгу къыщIоу-
вэж псори, зыри къэмынэу: зи IэфI-
кIэ зызмыгъэнщIу пасэу сIэщIэкIа 
си анэ цIыкIур, къысщхьэщыуб-
гъуарэ къысхуащIэмкIэ иримыкъуу 
дунейм тета си адэшхуэ-анэшхуэр, 
гумащIэрэ сыт щыгъуи къысхуэща-
бэу щыта си анэ дэлъхухэр, зи гу-
лъытэ зэи сыщызымыгъэщIа хьэблэ 
нэхъыжьхэр, щIалэхэр, хъыджэбз-
хэр… Дэтхэнэр жыпIэн, дэтхэнэм 
зэуэ утепсэлъыхьын?! Арагъэнщ, 
 сабиигъуэр IэфIщ, щIыжаIари. Си 
гум IэфIу къинэжахэм ящыщщ ди 
хьэблэм дэсхэм я зэхуаку илъа зэ-
хущытыкIэ дахэхэр, къыщекIуэкIыу 
щыта хабзэхэр, уэршэрхэр, щIы -        
хьэ хухэр, зэкIэлъыкIуэр. Сщы гъуп-
щэркъым щIалэгъуалэр пщыхьэщ-
хьэ кIэрэ уэрамыщхьэм къыдэкIрэ 
жэ щыбгым нэсыху дыхьэшхымрэ гу-
шыIэмрэ хэту ягъакIуэу щыта зэ-
маныр. Абыхэм я зэхэкIыжыгъуэ 
 хъуху нэхъыжьхэри дыхьэжыртэ-
къым, къахуеплъэкIрэ пыгуфIы -
кIыу фIэкIаи зыми зыри жраIэртэ-
къым… УимыIэжыр къыщыплъы-
хъуэм деж, гум зехуз, ауэ гъащIэр ап-
хуэдэурэщ зэрыкIуэр, псори чэзущ...

ЗЫХИМЫЩIЫКIРЭ зыщымыгъуа-
зэрэ  щымыIэу  гуащэшхуэ сиIащ. 
 Хуабжьу цIыхуфIт, акъылыфIэт, и гу-
мащIагъэм удимыхьэхынкIэ Iэмал 
имыIэу псэ къабзэ-гу пцIанэт. Иджып-
сту хуэдэу къызощIэж си гуащэшхуэм 
и адэ шыпхъухэм ящыщу къэнар ду-
нейм щехыжам, и гур зэрыхэщIауэ 
щытар. «КIыхьу къэпсэуами, 
сыщызэплъэкIыжкIэ, си цIыкIущ-        
хьэм хэтахэм ящыщт, абы сыпищIэр-
ти, а  къуэпс закъуэри нобэ сIэщIэ-
кIащ, - жиIэгъат нанэм. - Си жагъуэ 
дыдэщ, ауэ аращ-тIэ, гъащIэр зэ пэ-
лъэрышэщ жыхуаIэр». Ныбжь 
 хъар зынэ къэзыгъэщIам къызэри - 
гъэ  нэщхъеяр абы щыгъуэ тIэкIуи 
 хьэ лэмэт  къысщыхъуами, иджы 
фIыуэ зыхызощIэ «зэпэлъэрышэщ» 
жы хуиIар: дунейр чэзущ, абы щIэбэг 
щыIэкъым, гувэми-щIэхми уи дежи 
къэсынущ. Псэуху цIыхум зэIуищэ 
 гугъэхэращ абы зыри щIемыгупсы-
сыр. Сабиигъуэр щиухынум егупсы-
сакъым  ди хьэблэ щIалэгъуалэри. 
 Сыт щхьэкIи егупсысынт: адэ-анэр 
жьауэу къащхьэщытт, щIалэгъуэм и 
акъужьыр гуапэу къателъэщIыхьырт, 
ар дэнэкIи къикIми зыхамыщIэу 
 къафIэIуэху щымыIэу псэухэрт.

Iэджэ гугъэхэр зэIуищэу, и хъуэп-
сапIэхэм укъызэрилэу ди хьэблэм дэ-
сащ зы щIалэ. ЩIалэфI дыдэ. Къущ-
хьэхэ ящыщу, и цIэр Хьэсэдину… 
ЦIыкIуи ини дызэреджэр Хьэсэт абы. 
Иджы хуэдэхэращ Къуэщхьэхэ я 
 куэбжэпэр къызэIуахыу Хьэсэдин и 
хьэдэр къыщыдашэжауэ щытар. Зы-
ри зыпэмыплъа, псоми гущIыхьа 
 ящыхъуа гуауэм зыкъомрэ закъри-
гъэщIэжакъым цIыхухэм. Мо щIалэ 
нэIурыту, гуфIэнэгуу щытар зэры щы-
мыIэжым уегупсысмэ, щхьэжагъуэ 
уищIырт. Зэи сщыгъупщэркъым Хьэ-
сэдин щIалъхьэн и пэ и ныбжьэгъу - 
хэм ягъэуауэ щыта фочауэ макъхэр, 
апхуэдизкIэ фIыуэ ялъагъурт, пщIэ 
къыхуащIырт абыи…

Къущхьэ Хьэсэдин къыщалъхуари            
и сабиигъуэр щигъэкIуари Зеикъуэ 
(ХьэтIохъущыкъуей Ипщэ) къуажэрщ. 
ЩIалэгъуалэм Хьэсэдин зымыцIыху-
рэ зи мынэIуасэрэ яхэтакъым, жы п-
Iэмэ пцIы хъунукъым. ЩIалэ жаныр 
спорт зэмылIэужьыгъуэхэм дихьэхырт 
икIи къыхэжаныкI зэпытт. КъэжэнкIэ 
хуэдэ щыIакъым: курыт еджапIэми 
щIыналъэми спортымкIэ щекIуэкI зэ-
пеуэхэмрэ зэхьэзэхуэхэмрэ ар сыт 
 щыгъуи щытекIуэрт, япэ увыпIэхэр 
къыщихьырт. Топджэгуми щыапхуэ-
дэт Хьэсэдин. Топыр кърахьэжьакъэ - 
ар гупым я Iэтащхьэу хахырт. ЩIа-
лэхэм фIыуэ ящIэрт абы унафэр 
IэщIэплъхьамэ, зыри зэрыхущIемы-
гъуэ жынур - топыр игъэджэгурэ 
 къы дэджэгурэ къыбгурымыIуэу зэ-

ГъащIэм декIу, абы зи Iыхьэ къы хэ-
зыхыф цIыхум щхьэкIэ «псэукIэ ещIэ» 
жаIэ. Апхуэдэ цIыхур Iуэху куэдыщэ зи 
пщэ къыдэхуэ цIыхубзхэм ящыщмэ, 
 нэхъыбэжу уи гуапэ мэхъу. Еджамэ, уна-
гъуэ ихьамэ, бын дахэ игъэсамэ, и унэр 
къабзэлъабзэмэ, цIыху хыхьэкIэ-хэ ты-
кIэ ищIэмэ, лэжьыгъэ IэнатIэр зыхуей 
хуэзэу ирихьэкIмэ… сыт адэкIэ къы пып-
щэн?! А псори, къанэ щымыIэу, къызэ-
хъулIахэм ящыщ зыщ мы тхыгъэ кIэ-
щIыр зытедухуа Хъыдзэдж (Ансокъуэ) 
Верусэ Хъусен и пхъур.

 
ВЕРУСЭ Тэрч районым хыхьэ Красноар-

мейскэ  къуажэм къыщалъхуащ 1951 гъэм 
дыгъэгъазэм и 2-м. Ансокъуэхэ Хъусенрэ 
Лъостэхъанрэ япхъущ. Зауэ нэу жьым Хьэ-
мидей къикIри Красноармейскэм къэIэп-
хъуауэ арат адыгэ унагъуэ нэскIэ  узэджэ-
ну  Ансокъуэхэ.  Бынунэр инт, щIалищрэ 
хъыджэбзищрэ хъухэрт. Адыгэ хабзэжьри, 
пщIэ-нэмысри,  нэхъыжь-нэхъыщIэри, 
гъэ сэныгъэри, укIы тэри зэрылъ унагъуэр 
хъуэпсэгъуэт, зыхуей псор ямыIэми, ад-
рейхэм яхэ гъуащэу, ящIэн-ялэжьын 
 ягъуэту псэухэрт.  Хъусенрэ Лъостэхъанрэ 
япхъу кIасэт Верусэ, адыгэ хабзэжьым              
и телъхьэ и адэм и хьэл-щэн ткIийр 
зэрыхэлъыр IупщIу, лэжьыгъэр нэхъуе-
иншэу фIыуэ  зэрилъагъумкIи абы         
ещхьу… 

Зауэ нэужь лъэхъэнэти, гъаблэт, цIыхур 
къузауэ псэурт. Сыт хуэдэ гугъуехь хэмы-
тами, Хъусенрэ Лъостэхъанрэ яхузэ фIэ-
кIащ я бынхэр зыхуей хуагъэзэн, псоми 
щIэныгъэ ирагъэгъуэтын, лэжьыгъэ Iэ-
натIэ дэтхэнэ зыри Iуагъэувэн, унагъуэ 
щхьэхуэу ягъэ тIысыжын. 

Ди тхыгъэр зытеухуа Верусэ и дежкIэ 
къэдгъэзэжмэ, школ нэужьым абы Нал-
шык къыщиухащ бухгалтер курсхэр. Ар 
илъэс 30-кIэ щылэжьащ Опытнэ стан-        
цым (жьымкIэ Красноармейскэ) дэт 
 къуажэ Советым. Къэхъуакъым абы Iуэ ху-
кIэ бгъэдыхьа цIыхур щигъэщIэхъуа, пса-
лъэ жагъуэ щыжриIа, уеблэмэ нэб гъузкIэ 
щеплъа. И гур зэIухауэ, зи щхьэ 
 къе  зыхьэлIа цIыхум хузэфIэкI псомкIи 
зыщIигъакъуэу псэуащ, нобэр къыздэс- 
ми апхуэдэщ Верусэ. Зигурэ  зи щхьэрэ 
зэтелъ, пэжымрэ захуагъэмрэ я телъхьэ, 
итхьэщIыкIауэ къабзэ цIыхущ Верусэ. 
Аращ ар зыхэтым къахэзыгъэщыр, къы-
зыхэкIами зыхыхьа  лъэпкъми  я пщIэ  абы 
къызэрилэжьар, и бын гъэсэкIэр щапхъэу 
къыщIалъытэр. 

Верусэрэ абы и щхьэгъусэ Хъыдзэдж 
Мухьэмэдрэ пасэу унагъуэ яухуащ. Му-
хьэмэд и анэр жьы хъуат, унагъуэ къа-
лэнхэр зыхуей хуэзэу хузэфIэхыжыртэ-
къыми,  къригъэшат и къуэм - щIалэр 
илъэс 22-рэ, хъыджэбзыр илъэс 18 ири-
къуа къудейуэ. Опытнэ станцым пщIэрэ- 
щ  хьэрэ щызиIэу зы цIыху дэсамэ, Му хьэ-
мэдрэ Верусэрэ етIуанэхэт. Мухьэмэд 
жыггъэкI-бригадиру, шофёру щытащ, лэ-
жьакIуэжьу къуажэм щыпсэуащ, Лени -
ным и орденыр, «Лэжьыгъэм и ветеран» 
цIэ лъапIэр къыхуагъэфэщащ. Абыхэм 
пхъуиплI зэдагъуэтащ, ахэр ирагъэджащ, 
унагъуэу  ягъэтIысыжащ, лэжьыгъэ Iэ-
натIэ пэрыту псори мэлажьэ. 

1990 гъэхэр къыщысым, къэралыр щы-

Зыхэтым фIыкIэ
къахэщ Верусэ

лъэлъэжым, Мухьэмэдрэ Верусэрэ хьэ-
рычэт Iуэхум хыхьащ. Зи напэ емыплъу зы 
лъэбакъуэ зымыча зэлIзэфызым 
яхузэфIэкIащ жаIа псалъэм трагъуэтэжу, 
IуэхукIэ къабгъэдыхьэм я фIыцIэ фIэ-           
кIа жрамыгъэIэу лэжьэн. 1995 гъэм къы-
щыщIэдзауэ 2020 гъэ хъуху сатум и 
лэжьакIуэу Верусэ щыIащ Прохладнэ къа-
лэм. И IэнатIэм жэуаплыныгъэ пылъу 
зэрыбгъэдэтым папщIэ, Сатум и лэ-
жьакIуэм и махуэм ирихьэлIэу, абы къы-
хуагъэфэщащ  Прохладнэ  къалэм  и 
щIыхь тхылъыр. Я хьэрычэт Iуэхур тэмэ-           
му зэтеува иужь, унагъуэр Налшык къэIэп-
хъуэри абы щыпащащ. 

Зы махуэ Iуэхуншэу щысакъым Му хьэ-
мэдрэ Верусэрэ. Я Iуэху нэхъыщхьэу 
щытари я бынхэр зыхуей хуэгъэ зэнырщ. 
Абы къыдэкIуэуи хъыджэбзхэм яхуэт-             
кIиящ ахэр. Арыншамэ дауэт?!  Хабзэм               
тету ягъэса бзылъхугъэхэм я  адэ-анэм я 
напэр трамыхыу, нэхъыжьым пщIэ  хуащIу, 
нэхъыщIэр ягъэIущу, зыхуей хуэзэу 
мэпсэу. Верусэ и малъхъэхэращи, тхьэм 
узэрелъэIунщ, я щыкъу анэм и чэнджэщ 
щIэдэIуу, и жагъуэ зыкIи зэрамыщIыным 
хэту апхуэдэхэщ. Унагъуэ  хъужахэми, 
езыхэм я бынхэр яIэжми, гъэ сэныгъэ  къа-
хэзылъхьа я анэм фIэ лIы кIыу, абы и пса-
лъэр тIу зэрамыщIыным  хущIэкъуу, илъэ-
сипщI ипэкIэ дунейм  ехыжа я адэм и пщIэр 
яхъумэу мэпсэу  Верусэ ипхъухэр.

ИгъащIэми хъуэхъуу жаIэ «Жьыщхьэ 
махуэ ухъу!» псалъэ дахэхэр. КупщIэш-      
хуэ яIэщ абыхэм, я мыхьэнэм куууэ 
егупсысыр мащIэми. УщыщIалэм и деж 
сыт хуэдэ гугъуехьми упэлъэщынущ, уи 
жьы хъугъуэращ тыншыгъуи, гулъыти, 
зэхэщIыкIи нэхъыбэу къыщыплъыхъуэр. 
АтIэ мис а псор щызу зыIэрыхьэ анэщ, 
анэшхуэщ Верусэ, жьыщхьэ  махуэ хъу-
ауэ жыпIэми ущымыуэну. И илъэс 70-м 
 ирихьэлIэу зи гуфIэгъуэ хэплъэ и бын-
хэмрэ абыхэм я быныжхэмрэ я фIыгъуэ 
илъагъуу дяпэкIи псэуну, узыншэну ды-
хуохъуахъуэ Верусэ!     

СОМГЪУР Синэмис.

Дунейм щикъухьа  
адыгэр къацIыху и лIы-
гъэкIэ, акъылкIэ, щIэны-
гъэкIэ, зэ фIэкI кIэ. Къэрал 
зэ хуэ мыдэхэм къулыкъу 
лъагэ хэм щыпэрытхэщ - 
пщIэ къыхуащI, дзыхь 
 кърагъэз. Уэздемыр Джем 
адыгэщ, нэмыцэ поли тикщ, 
«Удзыфэхэр» политикэ 
партыр къызэзыгъэ пэ ща-
хэм язщ. Иджыблагъэ 
 Германием мэкъумэш 
 хо зяйствэмкIэ и министр 
хъуащ щIалэр.

1938 ГЪЭМ Уэздемырхэ я 
унагъуэм нэмыцэ граждан-
ствэ иратауэ щытащ. 1965 
гъэм  дыгъэгъазэм и 21-м 
дунейм къытехьащ Уэз-
демыр Джем. Германием, 
Бад-Урах къалэм, къыщы-

Министр къулыкъур
зыхуагъэфэща Уэздемыр Джем

хъуащ, абы къыщиухащ 
курыт еджапIэри. ИужькIэ 
ще джащ Ройтлинген дэт 
 техническэ колледжым. 
ЕгъэджакIуэу, журналисту 
лэжьащ. Тыркум икIыу Гер-
манием Iэпхъуахэм ятриу-
хуауэ и  Iэдакъэ къыщIэкIащ 
тхылъитI. 

1994 гъэм Бундестагым 
(Пар ламентым) и депутат 
хъуащ, 2004 гъэм Евро-         
пей парламентым хыхьащ              
«Уд зы фэхэр» партым и          
лIы кIуэхэм ящыщу. Уэз-
демыр Джем муслъы- 
мэнщ. Абы щхьэгъусэ хуэ-

хъуащ Аргентинэм  щыщ  
журналисткэ  Пиа  Марие  
Каст рэ. Зэщхьэ гъусэхэм бы-
нитI яIэщ.

Европарламентым и де-
путату щыткIэрэ, Адыгэ 
 щэнхабзэм  и махуэхэр 
(«Дни черкесской культу-
ры») а IуэхущIапIэм къызэ-
ри гъэ пэ щы ным хэлIыфIы-
хьахэм, пхы зыгъэкIахэм 
ящыщщ. 

Уэздемыр Джем и лIа-
къуэр Адыгэ Республикэм 
къыщожьэ - и адэшхуэр абы 
къыщыхъуащ. 

«Сэ Германием сыкъы-

щалъхуащ. Мыбдеж депутату 
сыщыхахащ. ЛъэпкъкIэ сы- 
з эрыадыгэм срогушхуэ, си 
адэ Абдулла Тыркум  къы-

щалъхуа адыгэщ. Адыгейри, 
Германиери, Тыркури фIыуэ 
солъагъу», - жеIэ абы.

ГУГЪУЭТ  Заремэ.

Фэеплъыр щылъэужьыфIэм деж
ригъакIуэрт, зэрыхъуари пхузэхэмы-
гъэкIыжу гъуэм диутIыпщхьэрт. Хьэ-
сэдин зыхэт топджэгум щызэхэпхыр 
«Хьэсэ» цIэрат, апхуэдизкIэ абы псо-
ри текIуэныгъэкIэ щыгугъырти. Абы 
иужькIэ къуажэ щIалэхэм дауэ укъа-
мыцIыхунрэт, уи цIэр зэлъамы щIы-
сын рэт?

ЛэжьыгъэкIи хуэмыхутэкъым Хьэсэ-
дин. IэпщIэлъапщIэт, къыкIэ лъы-
щIыхьэ щымыIэу жант, сытри ищIы-
фу, сыт хуэдэ Iуэхуми пэлъэщырт. «И 
Iэпкълъэпкъыр къоныкъуэкъу», жы-
хуаIэр Хьэсэдин хуэдэхэрщ. Хадэм   
илъ лэжьыгъэм къуажэр иужь щи-
хьэм, Къущхьэхэ ейр зыхуей хуэзауэ, 
къыхэпщIыкIын хуеймрэ къыхэгъэ-
къэбзыкIын хуеймрэ зэпэщ хъуауэ 
ирихьэлIэрт. Апхуэдэ дыдэуи губ-                   
гъуэм щыдэкIкIэ, къыкIэлъыщIыхьэ 
щымыIэу пашэныгъэр псоми яфIиу-
быдырт.

АтIэми, гуащIэрэ зэфIэкIкIэ и лъэ-
гуажьэгъухэм къахэщ щIалэр зы-
гуэрым епэгэкIыу е псалъэ жагъуэ 
яжриIэу зэхэпхынутэкъым. Ар сыт 
 щыгъуи къэзыухъуреихьхэм зыгуэр-
хэр яжриIэут,  ядэгушыIэут  зэрыплъа-
гъунур. Ныбжьэгъухэм яжриIэнрэ 
 яри IуэтэлIэнрэ зэриIэм къыхэкIыуи, и 
ужьым икIыртэкъым.

ЕджапIэ нэужьым, Хьэсэдин Бахъ-
сэн къалэм дэт техникэ училищэм 
щIэтIысхьащ. Хъарзынэуи щеджащ, 
радиомонтажымкIэ щIэныгъэрэ Iэ-
щIагъэрэ щызригъэгъуэтащ. Учи-
лищэр къызэриухыу, щIалэр дзэм 
 къулыкъу щищIэну дэкIащ. Хьэсэдин 
зыхэхуа дзэ гупым фIы дыдэу яхэзэ-
гъащ, щIэх дыди зауэ хуэIухуэщIэ-     
хэм епха щэхухэм Iэижь хуэхъуащ. 
Зыпэрагъэувэ IэнатIэм щыщIэныгъэ 
имыIэу зэригъэзащIэм, ныбжьэгъу-
хэм пщIэ яхуищIу, абыхэми дзыхь 
 кърагъэзу зэрыщытым къыхэкIыу, 
Хьэсэдин мызэ-мытIэу щIыхь тхылъ-
хэр къыхуагъэфэщащ, хъуэхъу тхылъ-
хэр адэ-анэм къыхурагъэхьащ.

Апхуэдэ хъуэхъу тхылъхэм ящыщ           
зы къагъэхьауэ, иджыпсту хуэдэу 
фIыуэ сощIэж, Хьэсэдин и анэ Жанпа-
гуэ ди деж гуфIэу къызэрекIуэкIауэ 
щытар. Ди адэшхуэм гуфIапщIэ 
къытехуауэ къилъытэри, Жанпагуэ 
зыхуигъазэри: «ЩIалэм игъэгуфIар 
фи закъуэкъым, хьэблэри дигъэгуш-
хуащ, ди къуажэ напэми жьауэ 
 ири гъэщIакъыми, къыщыкIуэжкIэ, 
щIа лэм си цIэкIэ IэщIэплъхьэжынщ 
мы жаныр», - жиIэри и бгырыпхым 
пыщIа сампIэр къыпихри, иритыгъат. 
Ди анэшхуэр къущхьэ хъыршынкIэ 
фIыти, пщыхьэщхьэм хьэблэ лIыжь-
хэр къригъэблагъэри, Хьэсэдин и 
цIэкIэ зэхигъэсауэ щытыгъат…

Куэд дэмыкIыу Хьэсэдин зауэлI 
 къалэнышхуэхэр и пщэ къралъхьэу 
 хуежьащ. Зэкъым икIи тIэукъым «бийр 
щитIысыкIа щIыпIэм» кIуэуэ тIасхъэ 
щIихыну абы къызэрыхуагъэфэщар, 
куэдрэ къыхуихуащ «къахьа бзэгум» 
щIэлъ щIагъыбзэр зэхигъэкIын, къи-
хута щэхумкIэ «бийр» къыщебгъэ-
рыкIуэну икIи къащытеуэну щIыпIэхэр 
хэIущIыIу ищIын хуейуэ. Апхуэдиз 
 къалэным еджэныгъэ къалэн яIэурэ 
къекIуэкIамэ, ахэр и щхьэкIэ игъэу-
нэхун хуейуэ и натIэ илът: Хьэсэдин 
хузэфIэкIыр зэпалъытри, КъущхьэтIу 
сэтейм (Нагорный Карабах) щекIуэкI 
зауэм ядз дзэ гупым хагъэхьащ. 
ПсэзэпылъхьэпIэм ихуа цIыхур гъа-
щIэм нэгъуэщIынэкIэ еплъу хуожьэ. 
ЩIалэм псынщIэ дыдэу къыгурыIуащ 
цIыху гъащIэм и пщIэр зэрыиныр,            
абы хуэсакъын икIи хъумэн зэры-             
хуейр. Хьэсэдин дзэм къыщикIыжам 
ди анэм къыжриIа псалъэхэр псэуху 
щыгъупщакъым: «Данэпсыр упхрып-
лъу пIащIабзэщ, псэр Iу бахъэщ зэры-
хъур - жьым зэрихьэми, данэр уса-
къыпэурэ къэбубыдыжынщ, псэр 
 ирихьэжьамэ, уи гум щыщ Iыхьи хех-
ри, езыри уэхбзэхыу мэкIуэдыж»… 

ЗауапIэм къикIыжу щалъхуа къуа-
жэм къигъэзэжа нэужь, Хьэсэдин 
куэдрэ  и  адэ-анэм ябгъэдэсакъым. 
Ар пщэрылъ пыухыкIахэр IэнатIэ зы-
щащI дзэм (ОМОН-м) хыхьащ. Зауэр 
зи нэгу щIэкIа, гугъуехьым ипсыхьа 
щIалэр лэжьапIэщIэми къыщыхэ-
жаныкIащ. Ныбжьэгъу къыхуэхъуа-
хэм ягъэщIагъуэрт Хьэсэдин и цIыху 
щIыкIэр: зытет дунеймкIи зыхэт цIы ху-
хэмкIи нэхъуеиншэт, зыми зыщи-
гъэнщIыртэкъым. Сыт хуэдэ къалэн-
ми пэжу бгъэдэтт, ар зыхуей хуэзэу 
имыгъэзэщIауи игу зэгъэнутэкъым.        
Гу зэрыкIуэцIылърагъэнт, Хьэсэдин 
шынэм къыпигуэхэм ящыщтэкъым, 
ебгъэрыкIуэну фIэкIаи къызэщIэкIуэ-
нутэкъым. ДзэкIуэлI пэтми, къыхуащI 
унафэр цIыхугъэм и пщалъэм щIи-
гъэкIыфу щытт Хьэсэдин: адэ-анэм            
я гур  быным  зэрыхупикъузыкIым  
ещхьу, дэтхэнэ цIыхуми ар хуэгума-
щIэт, яхуэмыфащэ зэракIэлъызэри-
мыхьэным  иужь  итт.  Нэхъыжьым 
хэлъ хьэл-щэнхэм хуэдэ къызэры-
хэхуэрами хэт ищIэнт, щIалэщIэ ды-
дэр пасэу чэнджэщэгъу ящI, и пса-           
лъэ къалъыхъуэ хъуат. Зыхэтым                  
пщIэ къызэрыхуащIыр  къалъытэри, 
 КъБР-м Къэрал кIуэцI IуэхухэмкIэ и 
министерствэм и унафэкIэ Къущхьэ 
Хьэсэдин 1990 гъэм зэры-Кавказу зэ-

щIэзыгъэзджызджэу Шэшэным ще-
кIуэкIа зауэзэрылIым ягъэкIуащ. Ди 
щIыналъэм икIыу къэрал гъунапкъэ-
хэр зыхъумэну, гъущI гъуэгухэр зыуп-
лъэкIуну зыхуагъэфэща цIыхуип-
щIым ар яхэхуащ.

1995 гъэм и щэкIуэгъуэ мазэ… Гу-
дермес къалэм и гъущI гъуэгу стан-
цым и еханэ плъырыдзэр здэщытым 
бзаджащIэ гуп щэхуу къекIуэлIащ, 
цIыхуих-бгъу хъууэ. ПлъырыпIэм 
 къекIуэлIа бзаджащIэхэм сержант 
 Къущхьэ Хьэсэдинрэ абы и гъусэ 
 сержант нэхъыжь Дзэмыхь Ибрэ-
хьимрэ къалъэгъуащ. Гу лъамытэу 
блэкIамэ, гъущI гъуэгум лагъым 
 щIалъхьэу къагъэуэну арати, гуращэ 
бзаджэ зыщIахэм щIалитIыр япэу-
ващ, арыххэуи я мурадыр къызэ-
паудащ.  Псэр  IэфIщ, жаIэ. Тхьэм 
ещIэ, асыхьэтым щIалитIым я гум 
щыщIар зыхуэдизыр, ауэ адыгэ анэм  
и быдзышэр зэрахьэлэлыр зэрахьа 
лIыгъэм къигъэлъэгъуащ: щIалитIым 
къуэгъэнапIэ къалъыхъуакъым, я 
щIыб къыдэт цIыху лажьэншэхэр 
 ящыгъупщакъым, къалэн къыщащIа 
Iуэхури ягу ихуакъым. ПсынщIэ ды-        
дэу зэфIэкIа зэхэуэм Ибрэхьим хэ-
кIуэдащ, Хьэсэдин уIэгъэщым нахьэса 
нэужь и псэр хэкIащ…

Адыгэ щIалэхэм лIыгъэ зэрахьа 
жыпIэмэ, шэчыншэу зэрахьащ. Бза-
джащIэхэм зыхуейр къаIэрыхьатэмэ, 
цIыху лажьэншэ куэд хэкIуэдэнут.

И лIыгъэм папщIэ Къущхьэ Хьэ-
сэдин ЛIыхъужьыгъэм и орденыр 
къыхуагъэфэщащ. Илъэс 25-рэ къу-
дейт ар зэрыхъур. МащIэ дыдэщ, ауэ 
лIы и гъащIэ къигъэщIащ. Адыгэхэм            
я жыIауэ, зэфэну псыр дяпэкIэт къы-
щыжэнур, ауэ хьэдэгъуэшэм игъуэ 
иригъэхуакъым, «къру хужьу уэгум 
ири хьэжащ…»

Нобэ ухуоплъэкIыж а зауэ блэкIа- 
ми, уогупсыс: сыт а зауэр къыщIэ-
хъеяр? Сыт хуэдиз цIыху абы ла-
жьэншэу игъэкIуэдар, екIуэлIапIэншэ 
ищIар, дунеижьым трипхъар? Сыт 
хуэдэ жэуап имыгъуэтми, цIыху къы-
зэрыкIуэр хуеякъым, псэуну, мы уа-
фэм и щIагъым щIэту зи бын къэ-
зыгъэтэджыну хъуапсэхэр хуеякъым. 
Хуеякъым а зауэм Хьэсэдини. Ар, 
 дауи, щIэхъуэпсырт и унагъуэщIэм гу 
щихуэну, къыщIэхъуа хъыджэбз цIы-
кIум и гуфIэгъуэм хэплъэну… Арщ-
хьэкIэ абы Тхьэм къыхуигъэфэщар нэ-
гъуэщIщ…

Хьэсэдин и адэ-анэр - Хьэмидбийрэ 
Жанпагуэрэ - цIыху лэжьакIуэу, къа-
лэжьыр я Iыхьэу, я унагъуэ Iуэху зэ-
рахуэу дунейм тетащ. ТIури гуа-
щIафIэт, цIыхуфIт, хьэкълыт. Быным и 
нэщIэбжьэр плъагъуну, и кхъаблэпэ 
ущIэувэу иужьрей увыIэпIэр ептыжы-
ну гузэвэгъуэшхуэщ. Хьэмидбии 
 Жанпагуи къатепсыха гуауэр Тхьэм 
бгъэдалъхьэфащ. ЩIалэм и цIэр 
лейуэ зэ къраIуэмэ, дамэ къатекIыу,        
и гугъур дахэкIэ къраIуэмэ, я гур хэ-
хъуэу, къыщIэна хъыджэбз цIыкIур 
драхьеймэ гъущIэу, кърахьэхмэ, 
щIытэу адэкIэ Тхьэм къарита гъащIэ 
гъуэгум ирикIуащ.

Пасэу щхьэгъусэр зыфIэкIуэда 
 Аминат и нэчыхь псалъэм ноби хуэ-
пэжщ, дунейм ехыжам къыщIэна 
хъыджэбз цIыкIур - Джульеттэ - и гу-
рыфIыгъуэу. Ахэр Налшык къалэ 
 щопсэу, щхьэж и Iуэхурэ и лэжьыгъэ-
рэ пэрыту. ЗэрыжаIэщи, зыр лIэкIэ, 
зым зыхуэлIэжыркъым - адэм и цIэр 
быным и щапхъэу, ар къазэрыщ хьэ-
щымытыжыр я гукъеуэми, адэкIэ 
 гъащIэм дахэу зэрыхэтыным хущIэ-
къуу мэпсэу.

Хьэсэдин дунейм ехыжа нэужь, абы 
и цIэр унагъуэр зытеса уэрамым 
 фIащыжащ.  Нобэ хуэдэу си нэгу 
щIэтщ Хьэмидбий гушхуэныгъэм 
къызэщIиIэтэу а Iуэхум зэрыхэтар. И 
нэпсхэр игъэпщкIуну иужь итми, 
гурыIуэгъуэт абы и кIуэцIым щыжьэ 
мафIэр зэрыгуащIэр. Ауэ мыкIуэ ды-
жын фэеплъ щIалэм зэрыхуагъэу- 
вым ар къэтэджыжауэ адэм къы-
фIигъэщIырти, абы кърит гуфIэгъуэр 
хуэбзыщIыртэкъым…

ГъащIэ уахътыншэ зрита щыIэкъым, 
ауэ ар нэгъуэщIхэм къащхьэпауэ 
къып хуигъэфэща пIалъэм унэсмэ, 
насыпщ, умылIа хуэдэщ. Хьэсэдин 
 дунейм щIалэфIу тетащ, зэрыцIыкIу-
рэ и щытыкIэкIэ къилъэща пщIэми 
 хигъэхъуа фIэкIа, бжьизкIэ нэхъ ма-
щIэ имыщIу. Дунейм тетыжкъым ар 
къэзылъхуа адэ-анэри, щыIэжкъым 
хьэблэм дэса нэхъыжьыфI куэдри,             
ауэ щыIэщ фэеплъ, щыIэщ гукъэ-
кIыж, япэ ищахэр псэууэ къыпфIа-
гъэщIу, загъуэрэ ущытегупсысыкIкIэ, 
псэлъэгъу къыпхуэхъуу. Уэрамым и 
цIэр къраIуэху, Хьэсэдин и цIэри зэры-
жаIэнур сыт и уасэ…

Фэеплъыр лъэужьыфIэщ, жаIэ, ар 
зейр цIыхуфIу дунейм тетамэ. Хьэ-
сэдин и гупцIанагъыр зэи сщыгъуп-
щэр къым, ар си сабиигъуэм къыхэнэ-
жа теплъэгъуэ дахэхэм ящыщу къызо-
лъытэ. Сыщалъхуа хьэб лэр хьэб-
лэфIти, щIэблэфI къыдэхъуащ. 
Ди  мыIэжхэр дигу къызэрыкIыжым 
хуэдэу, диIэми пщIэ хуащIу псэуну си 
хъуэпсапIэщ.

ТАБЫЩ  Динарэ.

Студент гъащIэм и 
 нэхъ гукъинэжхэм 
ящыщ зыуэ щытащ 2021 
гъэм и бжьы хьэм и 
иужьрей махуэр. Сту-
дентхэм «Сэ сыпро-
фессионалщ» зы фIа ща 
я урысейпсо олим-
пиадэм и 
 къы  зэгъэ пэ щакIуэхэм 
щэ  кIуэгъуэм и 30-м ира-
гъэкIуэкIащ #SuprЯmа 
зыфIаща онлайн-пшыхь 
ин.

«СЭ сыпрофессио-
налщ»   Iуэхур «Урысейр   
псо ми зэхуэдэ Iэмалхэр 
щаIэ къэралщ» прези-
дент плат формэм и 
 проектхэм ящыщ зыщ.  
Ар къызэрагъэпэщ УФ-м 
Егъэджэныгъэмрэ щIэ-
ны гъэ нэхъыщхьэмкIэ и 
министерствэм ядиIы-
гъыу.

Пшыхьыр зэре кIуэ кIым 
кIэлъыплъыну  хуейхэм 
щхьэкIэ къы зэ ра гъэ пэ-
щат «SuprЯma» нэкъы-
фIэщI хьэрш  кхъухь. Кон-
цертыр иригъэ кIуэкIащ 
«Венера - Юпитер» уэ-
рэдыр зыгъэзащIэ Дмит-
риенкэ Ваня, макъ дэIэ-
пы къуэгъу и гъусэу.  
#Supr Яmа-м и нэтыным            
хэ тыфар ди къэралым и 
еджапIэ нэхъыщхьэхэм 
щIэс ныбжьыщIэхэу «Сэ 
с ы п  р о ф е с с и о н а л щ » 
олим пиадэм и етхуанэ 
къыхэхыгъуэм проектым 
и сайтым зыщезыгъэтха-
хэрщ. 

Iуэхур егъэкIуэкIыным-
кIэ щIэгъэкъуэн хъуащ 
ВКонтакте соцсетыр. 

ИСТЭПАН  Залинэ. 

ЩIэныгъэхэмкIэ Iуэху-
щIапIэ №1-м, Налшык 
дэтым, щекIуэкIащ «ЩIа-
лэгъуа лэмрэ къэрал хаб-
зэмрэ» зи фIэщыгъэ 
джэгу-зэпеуэм и зи чэзу 
зэхыхьэр. Абы хэтащ 
Налшык дэт курыт еджа-
пIэхэм я гуп къыхэхауэ 
пщIы. 

ЗЭХЬЭЗЭХУЭР Iыхьищу 
гуэшат. Япэм еджакIуэ-
хэм къыщагъэлъэгъуэн 
хуейт Урысейм и Консти-
туцэр зэращIэр, етIуанэм - 
цIыхум и хуитыныгъэм 
ехьэ лIа псалъэхэм зэ ры-
щыгъуазэр, ещанэм - къэ-
рал хабзэхэр зэращIэр 
наIуэ ящIыпхъэт, щапхъэ 
пыухыкIахэр щIыгъуу. 

Урысей гвардием и уп-
равленэм и щIыналъэ 
 къудамэм, МВД-м, щIэ-
ныгъэхэмкIэ къалэ де-
партаментым, «Боевое 
братство» зэгухьэныгъэм 
и Къэбэрдей-Балъкъэр 
къу  дамэм я лIыкIуэхэр 
зыхэта къэпщытакIуэ гу-
пым къыхагъэщащ класс 
нэхъыжьхэм щеджэ ныб-
жьыщIэхэм къэрал хабзэ-
хэм фIыуэ зэрыхащIы-
кIыр. 

- АпхуэдизкIэ фIыуэ за-
гъэхьэзырат школакIуэхэ-
ми, япэ увыпIэр гупитIым 
яхуэдгъэфэщэн хуей 
 хъуащ. Мыпхуэдэ зэпеуэ-
хэр щхьэпэщ цIыкIухэр 
гуп сысэу, я Iуэху еп лъы-
кIэр тегушхуауэ къаIуатэу, 
гупым щылажьэу гъэ сэ-
нымкIэ, - жиIащ Урысей 
гвардием и щIыналъэ 
 къудамэм и дзэ къулыкъу-
щIэ Берд Хьэмид. 

Зэпеуэм щытекIуахэм 
щIыхь тхылъхэмрэ сау-
гъэт хэмрэ иратащ. 

Урысей гвардием и 
управленэм  КъБР-м 

щиIэ и къудамэм и 
пресс-IуэхущIапIэ. 

Студентхэм я 
махуэ

гукъинэж 

ЩIалэгъуалэмрэ 
къэрал хабзэмрэ

Къызэрызэрагъэпэщрэ илъэсищэ ирикъу ди республикэр зэрыгушхуэ и цIыху 
щэджащэхэм ящыщщ Социалист Лэжьыгъэм и ЛIыхъужь, РСФСР-м и Къэрал 
 саугъэтым и лауреат, КъБР-м и цIыхубэ усакIуэ, Горький Максим и цIэр зезыхьэ 
Къэрал саугъэтыр зыхуагъэфэща КIыщокъуэ Алимрэ КъБР-м и цIыхубэ уса-
кIуэ, СССР-м, РСФСР-м я Къэрал, Лениным и цIэр зезыхьэу щыта саугъэтхэм я 
лауреат Кулиев Къайсынрэ. Ахэр зэныбжьэгъуфIу, зэрыгъэпэжу къызэде-
кIуэкIащ, щызэхуэзэкIэ я мурадхэмкIэ, я гурыгъу-гурыщIэхэмкIэ зэдэгуашэу. 
Апхуэдэ зэIущIэхэм ящыщ зыщ мы сурэтым щыфлъагъур.

КъБР-100

